
МЁСКЕР ЮЛАТЬ...

Шутларӑм эпӗ пӗр пӗччен: 
Мӗскер юлать эпир вилсен! 
Юлаҫҫӗ пирён сӑвӑсем,
Савса юрланӑ юрӑсем, 
Ҫӗршыв-аннешӗн ҫырнисем,
Чунра ҫунат ҫуратнисем.

АЛТАР ҪАЛТАР

Пёрре, ҫуллахи каҫ, ҫӗрле 
Якур Ефимовпа пӗрле 
Утеа ҫӳретпӗр Ялтӑра,
Сӑкатпӑр Алтӑр ҫӑлтӑра.

Вылять-ҫке ҫӑптӑр тӳпере,
Вӗҫсе анать тинӗселле,
Кас чаршавне сире-сире 
Сӳнми телей сунать пире.

Каллех пӑхатпӑр ҫӳлелле,
Чун савнӑ ҫӑлтӑр, эс итле:
Сана курни сӑвап пулсан,
Умри сукмак ҫине ансам.

ПОЭТ ЧЕРИ

Лурнӑҫланӑ поэт хушнине:
Ялтӑра Луговской чӗрине 
Хунӑ-мӗн ҫӳрен ҫул хӗррине, 
Чӗре евӗр чул ту варрине.
Чӗрӗ чух вӑл каланӑ ҫапла: 
«Чёре ҫирӗп, чул пек пулмалла. 
Чул вӑл сивӗ, ҫапах та вӗри 
Пултӑр сӑвӑҫ ҫунатлӑ юрри...» 
Ҫавӑнпа, тен, ҫак чул варрине 
Емӗре хунӑ ун чӗрине.
Халӗ акӑ, хӗвел анаспа.
Унта пытӑм юлташ-тусёмпа.

Калаҫатпӑр эпир поэтпа,
Чыс тӑватпӑр ӑна сӑвӑпа.
Ҫак сӑвва Луговской хӑй тӑнлать, 
Пирӗнпе вӑл пуплет чӑвашла. 
Анланатпӑр эпир, чун туять, 
Пӗр-пӗрне ӗмӗрхи тӑванла.

СИПЛЁХ ПУЛЧЕ

Эп манас ҫук ӗмӗрне:
Кӑнтӑр иҫӗм ҫырлине,
Витӗр ҫутӑ сӑнлине.
Ҫирӗм, пычӗ чӗрене,
Сиплёх пулчӗ. <
Зп манас ҫук ӗмӗрне: 
Мелитополь арпусне,
Шурӑмпуҫ пек хӗрлине.
Ҫирӗм, пычӗ чӗрене,
Сиплӗх пулчё.
Эп манас ҫук ӗмӗрне:
Ҫӳлӗ чул ту мӑйӑрне,
Тутлӑ тутӑ кёнине.
Ҫирӗм, пычӗ чёрене,
Сиплӗх пулчӗ.

Эп манас ҫук ӗмӗрне:
Хӗвел пахчи ырлӑхне —
Мукусӑни эрехне.
Еҫрӗм, пычӗ чӗрене,
Сиплёх пулчӗ.

АЙ-ПЕТРИ

Юрлать хӗрнӗ хӗвел.
Кӗрхи кӗмӗл тенкел,
Казак тӑвӑн айкки,
Учан-Су шыв сикки 
Вӗлт иртеҫҫӗ умран,
Ҫухалаҫҫӗ куҫран.

С Я В В И С Е М

Ак Ай-Петри ҫӳлте 
Кармашать пӗлӗте.
Эпир ун тӑррипе 
Ҫул ҫӳрен туссемпе 
Вӗҫтеретпӗр пӗрле. 
Хӗвелтухӑҫнелле.
Таса чулӑн туне,
Ун асам тӳпине 
Пуҫ таять мӗн иртен 
Пӗтӗм чун-чӗререн.
Ҫак Ай-Петри ҫинче,
Ҫӳлте, чӑн тӳпинче,
Ҫӗн тӗнче ҫыннисен,
Партизан тӑвансен 
Вил тӑпри упранать.
Халь Ай-Петри ӑна 
Ҫёр-анне ячӗпе 
Ҫӗклет хӑй аллипе.
Вилӗмпе ҫапӑҫма,
Вилӗме тӗп тума.
Пурнӑҫ, пурнӑҫ, сана, 
Чыс-мухтав яланах!
Ҫӳл Ай-Петри ҫинчен 
Чук-чӗрем туличчен 
Пӑхрӑм тинӗс ҫине,
Уҫрӑм ун ҫитине,
Тытрӑм кӑкӑр ҫумне 
Ҫут хумсен ҫӑлтӑрне.
Кӗрхи кун саламне,
Эпир ыр суннине,
Ил, Ай-Петри, пиртен,
Ҫул ҫӳрен ҫынсенчен.

ИРХИ ТУЙАМ
Ирхине, тӗнче шӑп вӑхӑтра, 
Пӗр автан авӑтать Ялтӑра.
Эп итлеп ҫакӑ ҫывӑх сасса 
Кӑмӑлтан, ача пек юратса. 
Тухса тӑчӗ йӑлтах ман ума 
Тӑван кил ҫӗклесе юррӑма. 
Ак ҫаплах авӑтать пӗр автан, 
Туйӑнать салам килнӗн ялтан.

САЛАМ САНА, ГУРЗУФ!
Ҫӳрерӗм эпӗ Гурзуфра,
Вӑл юлчӗ ӗмӗр асӑмра.
Ҫак вырӑнта упа-туне 
Вӑл тинӗсрен шыв ӗҫнине 
Сӑнарӑм эпӗ чылайччен, 
Чӑрр пӑхрӑм унӑн куҫӗнчен. 
Ҫак вырӑнта юланутпа,
Сиксе ташлан урхамахпа, 
Ҫӳренӗ Пушкин туеӗпе,
Леш генерал Раевскипе.
Поэт юратнӑ тииӗсе,
Ана савса хисеплесе, 
Суйланӑ хӳхӗм сӑмахсем, 
Шӑратнӑ сӑвӑ-юрӑсем.
Пёр яштака кипариса 
Поэт чунтан сума суеа, 
Шутпанӑ тусё вырӑкне, 
Куллен ҫул тытнӑ ун патне. 
Ҫӳл кипарис айне тӑрса, 
|инӗселле пуҫне тайса.
Поэт вуланӑ сӑввине,
Чипер Гурэуфшӑн ҫырнине. 
Эп ак поэт сукмакёпе. 
Персик, магноли хушшипе 
Анатӑп тинёс хӗррине,
Илтеп Шаляпин сассине. 
Кунта вӑл, тинёе кукринче, 
Ҫӳлте, шур чулӑн тӳпинче,


